
Syarikat terlibat rasuah juga akan didakwa

Oleh FARHANA JONI dan
ROSKHOIRAH YAHYA

pengarang@utusan.com.my

KUALA LUMPUR 6 Nov. - Kerajaan
bakal membentangkan rang un-
dang-undang baharu. berhubung
liabiliti korporat bagi membenarkan
mahkamah mengambil tindakan
terhadap syarikat yang dipercayai
terlibat dalam kegiatan rasuah.
Menteri di Jabatan Perdana Men-
teri, Datuk Paul Low Seng Kuan
berkata, undang-undang yang di-
jangka dibentangkan di Dewan
Rakyat selewat-lewatnya tahun ha-
dapan itu bertujuan memberi kead-
ilan kepada pekerja yang dituduh

terlibat dalam kegiatan rasuah de-
ngan jumlah yang besar.

~ Sebelum ini katanya, . keba-
nyakan kes rasuah yang dibawa
ke mahkamah hanya membabit-
kan pendakwaan terhadap pekerja
manakala syarikat terlepas daripa-
da tuduhan tersebut.

“JTika tuduhan terhadap pekerja
terbabit berjumlah RM50 sahaja,
kita yakin wang itu adalah daripa-
da poketnya sendiri tetapi sekira-
nya melibatkan jumlah yang besar
seperti RM50 juta, sudah tentu ia
daripada pihak lain. Mustahil untuk
seorang pekerja memiliki wang se-
banyak itu.

“Jadi, rang undang-undang ba-

~ haru itu akan memastikan syarikat

turut bertanggungjawab dan boleh
didakwa sekiranya siasatan men-
dapati berlakunya aktiviti rasuah di
mana-mana organisasi,” katanya.

Beliau berkata demikian dalam
sidang akhbar selepas berucap
dalam Konvensyen Integriti Na-
sional 2014 bertemakan Merak-
yatkan Agenda Integriti di Institut
Integriti Malaysia (IIM), di sini hari
ini.

Yang turut hadir, Ahli Lembaga
Pengarah [IM, Tan Sri Dr. Hamid
Bugo dan Presiden IIM, Datuk Dr.
Mohd. Tap Salleh.

Mengulas lanjut, Seng Kuan
berkata, rang undang-undang ba-

haru itu akan mengenakan denda
yang lebih tinggi berbanding jum-
lah rasuah yang diterima.

Katanya, kerajaan yakin undang-
undang baharu itu dapat mewujud-
kan sikap bertanggum[ﬁawab selain
mendidik semua pihak di pelbagai
peringkat supaya lebih berhati-hati
dalam setiap tindakan.

Dalam perkembangan lain, be-
liau berkata, Lembaga Pembangu-
nan Industri Pembinaan Malaysia

- (CIDB) akan menandatangani Per-

janjian Integriti Korporat dengan
peneraju industri pembinaan pro-
fesional bagi mengukuhkan komit-
men bersama dalam menangani
kegiatan rasuah, Khamis depan.



